
進東嶽朝覲頌表

作者：蘇頲　唐

本作品收錄於《全唐文/卷0255》

臣頲言：臣學不淵博，詞藎實滯，陛下過聽，被恩最久。喜規封岱增天，帝王壯觀，臣

以宗伯秩禮陪清道之輿，臣之幸一也。又伏睹自天垂象，銘嶽昭訓，臣以有司上載封禪

之烈，臣之幸二也。臣再三之幸，萬百常情，臣某中謝。臣東京奉旨，竊聞刻石，三頌

臣草，一敷聖主之元猷，次紀宰臣之鴻筆。斯事至大，咎繇吉甫之難也，臣自料度，不

勝惶悚。而議者謂臣光榮之至，死且不朽，臣所羸疾翳然，言䍐能述，忠（闕二字）愚

臣極思慮罄肝膽而為之。伏希演修德之符，非敢助親文之化，儻以潤色鴻業，一蒙睿覽，

則臣之至懇，萬殞知歸。輕塵冕旒，若寘冰穀，無任區區戰灼之至。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

